
కుమారసంభవము











	సీ.	
లత్తుకరసమునఁ జొత్తిల్లఁ బదతలముల నరచేతుల మోవిఁ బూసి

నవకుసుమంబుల నానావిధంబులతొడవులు రచియించి తొడిపి వేడ్క,

రాజీవపుష్పపరాగంబు గబళించి విలసిల్లు సీమంతవీథిఁ బోసి

యరవిరి సురపొన్నయకరువు వరుసలో వలకలఁ జిన్నిపు వ్వలికి కలయ

సలలితం బగుపుప్పొడి డులిచి వీఁగుఁజన్నుగవమీఁదఁ బోయుచుఁ జెన్నుమిగుల

సుదతిఁ గైచేసి ప్రీతితోఁ జూచుచుండె, భావజన్ముండు వచ్చినపనియు మఱచి.

	వ.	
ఇ ట్లఖిలభువనభవనాపూరితం భై సకలజనానందకరం బై యతీరమణీయం బైనవసం

తోత్సవంబునం దత్కాలోచితక్రీడాపరవశుండై కంతుండు బెదరి నిజగమన

ప్రయోజనంబు దలంచి యాక్షణంబ.

	మ.	
దలితాంభోజదళాంగుళీతనుశిరస్త్రాణంబులుం గోమలే

క్షులసచ్చాపము నబ్జసూత్రగుణముం జూతాంకురాశోకకు

ట్మలజాతిప్రసవాస్త్రపూర్ణశరధుల్ మంత్రించి వశ్యాక్షతా

దులసన్నాహము చేసి మారుఁడు జగత్క్షోభంబు సంధిల్లఁగాన్.

	చ.	
ఇ ట్లసమశరుండు సమరసన్నద్ధుండై సకలజనంబులు నభినవవసంతోత్సవంబున

ననురాగరసపూరితహృదయులై పరవశులై యున్నం గని హరగిరిజల కంతకుం

దమయంతన సంగమం బగు నా వచ్చినకెలసంబు వసంతువలనన తీరకున్నెయని

పరమేశ్వరావాసంబున కనతిదూరంబుగాఁ జని ముందట.

	మస్ర.	
హరహాసాకాశగంగాత్యమలజలమరాళాబ్జనీహారధాత్రీ

ధరకర్పూరేందుకాకోదరవరపతిదిగ్ధంతిపక్షీరనీరా

కరముక్తాహారకుందోత్కరరజతశరత్కౌముదీద్యోతకీర్తీ

శ్వరు నాత్మారాము వాణీపరు వరగురు సర్వజ్ఞు నజ్ఞానదూరున్.

	క.	
దీపితవిమలజ్ఞానసు, దీపితసుఖదళితమోహతిమిరాపహర

వ్యాపారు సర్వసుజనద, యాపరు నచలాత్ము మల్లికార్జునదేవున్.

	మస్ర.	
శివధర్మార్థప్రవీణున్ సితయశుఁ ద్రిజగత్సేవ్యు వేదాంతవేద్యు

భవభావాఘోఘదూరున్ బ్రవిమలగుణు నభ్రాంతచేతస్కు నంగో

ద్భవబాణాఘోరతాపాపహతు నచలు నిర్భగ్ను నీశాంబుతోయో

ద్భవసద్భృంగాయమానోత్తమహృదయు మహోత్సాహు నానందదేహున్.

"https://te.wikisource.org/w/index.php?title=పుట:కుమారసంభవము.pdf/72&oldid=372368" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 21 నవంబరు 2021న 11:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

